პროექტი

საქართველოს მთავრობის 
დადგენილება N 
„სოციალური რეაბილიტაციისა და ბავშვზე ზრუნვის 2021 წლის სახელმწიფო პროგრამის დამტკიცების შესახებ“ საქართველოს მთავრობის 2020 წლის 31 დეკემბრის N825 დადგენილებაში ცვლილების შეტანის თაობაზე“

მუხლი 1. „ნორმატიული აქტების შესახებ“ საქართველოს ორგანული კანონის მე-20 მუხლის მე-4 პუნქტის შესაბამისად, „სოციალური რეაბილიტაციისა და ბავშვზე ზრუნვის 2021 წლის სახელმწიფო პროგრამის დამტკიცების შესახებ“ საქართველოს მთავრობის 2020 წლის 31 დეკემბრის №825 დადგენილებაში (www.matsne.gov.ge, 31/12/2020  280120000.10.003.022548) შეტანილ იქნეს ცვლილება და დადგენილებით დამტკიცებული „სოციალური რეაბილიტაციის 2021 წლის სახელმწიფო პროგრამის“ (დანართი N1) „დამხმარე საშუალებებით უზრუნველყოფის ქვეპროგრამას“ (დანართი 1.2) მე-3 მუხლის შემდეგ დაემატოს შემდეგი შინაარსის 31 მუხლი:
„მუხლი 31. კოხლეარული იმპლანტაციის შემდგომი რეაბილიტაციის კომპონენტის დაფინანსების გარდამავალი რეგულირება
1. გარდამავალ ეტაპზე საქართველოს მთავრობის 2019 წლის 31 დეკემბრის N670 დადგენილებით დამტკიცებული „სოციალური რეაბილიტაციისა და ბავშვზე ზრუნვის 2020 წლის სახელმწიფო პროგრამის“ „კოხლეარული იმპლანტით უზრუნველყოფის კომპონენტის“ (დანართი 1.6.5) ფარგლებში რეგისტრირებული მომსახურების მიმწოდებელი ორგანიზაციების მიერ სააგენტოში დადგენილი ფორმით წარდგენილი 2020 წლის დეკემბრის თვის და 2021 წლის იანვრის თვის შესრულებული სამუშაოს ანაზღაურება განხორციელდეს სააგენტოს მიერ ამ დანართის  „საპროთეზო-ორთოპედიული საშუალებებით უზრუნველყოფის კომპონენტის“ (დანართი 1.2.2) მე-4 მუხლის პირველი პუნქტით განსაზღვრული ასიგნებებიდან.
2. ამ მუხლის პირველი პუნქტით გათვალისწინებული ღონისძიებების განხორციელების მიზნით კოხლეარული იმპლანტაციის შემდგომი რეაბილიტაციის კომპონენტის ფარგლებში თითოეულ ბენეფიციარზე ლოგოპედის (მეტყველების თერაპევტის) ერთი ვიზიტის (გაკვეთილის) ღირებულება რეაბილიტაციის პერიოდში არ უნდა აღემატებოდეს 20,83 ლარს. ამასთან, ანაზღაურება განხორციელდება ბენეფიციარის მიერ მომსახურების თვეში მიღებული მომსახურების (გაკვეთილის) რაოდენობის შესაბამისად.“.
მუხლის 2. დადგენილება ამოქმედდეს გამოქვეყნებისთანავე. 

პრემიერ-მინისტრი                                                                                                 გიორგი გახარია
განმარტებითი  ბარათი
„სოციალური რეაბილიტაციისა და ბავშვზე ზრუნვის 2021 წლის სახელმწიფო პროგრამის დამტკიცების შესახებ“ საქართველოს მთავრობის 2020 წლის 31 დეკემბრის N825 დადგენილებაში ცვლილების შეტანის თაობაზე“

ინფორმაცია სამართლებრივი აქტის პროექტის შესახებ

დადგენილების ცვლილების პროექტით გამოწვეული შემდეგი მიზეზებით:
კოხლეარული იმპლანტით უზრუნველყოფის კომპონენტის ფარგლებში განსახორციელებელი ღონისძიებების ნაწილი  ინტეგრირებული იყო სოციალური დაცვის პროგრამებში (იმპლანტის შეძენა, რეაბილიტაცია), ხოლო უშუალოდ ოპერაცია და პოსტიპერაციული ზედამხედველობა საყოველთაო ჯანმრთელობის დაცვის პროგრამაში. ასეთი მოდელის პირობებში დიდი იყო პროცესების არათანმიმდევრულობის და არაეფექტურობის რისკი. შესაბამისად, ბენეფიციარის სრულყოფილი მომსახურების (იმპლანტის შეძენა, ქირურგიული ჩარევა, პოსტოპერაციული მომსახურება, რეაბილიტაცია) მიზნით მიღებულ იქნა გადაწყვეტილება ,,კოხლეარული იმპლანტით უზრუნველყოფის“ კომპონენტი განხორციელდეს საქართველოს მთავრობის 2013 წლის 21 თებერვლის N36 დადგენილებით დამტკიცებული „საყოველთაო  ჯანმრთელობის დაცვის სახელმწიფო პროგრამის“  ფარგლებში.  
აღნიშნულის უზრუნველსაყოფად განსახორციელებელი ღონისძიებების პარალელურად კოხლეარული იმპლანტაციის შემდგომი რეაბილიტაცია  მიმდინარეობდა შეუფერხებლად და თითოეული ბენეფიციარი ლოგოპედის (მეტყველების თერაპევტის) იღებდა მომსახურებას ზრუნვის სააგენტოში დარეგისტრირებულ შესაბამისი მომსახურების მიმწოდებელი ორგანზაციებიდან.
ამ პროცესის უწყვეტად და შეუფერხებლად განხორციელების მიზნით მიზანშეწონილია ცვლილება განხორციელდეს „სოციალური რეაბილიტაციის და ბავშვზე ზრუნვის 2021 წლის პროგრამაში“ და 2020 წლის დეკემბრის თვის და 2021 წლის იანვრის თვის შესრულებული სამუშაოს ანაზღაურება განხორციელდება  ზრუნვის სააგენტოს მიერ „საპროთეზო-ორთოპედიული საშუალებებით უზრუნველყოფის კომპონენტისთვის“ (დანართი 1.2.2)  განსაზღვრული ასიგნებებიდან. 
ინფორმაცია ევროკავშირის სამართლებრივი აქტის შესახებ
დადგენილების პროექტი არ უკავშირდება ევროკავშირის სამართლებრივ აქტს, რომელთან დაახლოების ვალდებულებაც გამომდინარეობს „ერთი მხრივ, საქართველოსა და, მეორე მხრივ, ევროკავშირს და ევროპის ატომური ენერგიის გაერთიანებას და მათ წევრ სახელმწიფოებს შორის ასოცირების შესახებ შეთანხმებიდან“ ან ევროკავშირთან დადებული საქართველოს სხვა ორმხრივი და მრავალმხრივი ხელშეკრულებებიდან.
დადგენილების პროექტის ზეგავლენის შეფასება ბავშვის უფლებრივ მდგომარეობაზე
 
დადგენილების პროექტით კოხლეარული იმპლანტაციის შემდგომი რეაბილიტაცია შეუფერხებლად განხორციელდება. 
პროექტის მიღებით გამოწვეული საფინანსო-ეკონომიკური შედეგების გაანგარიშება
       
დადგენილებით გათვალისწინებული ღონისძიებები დაფინანსდება „სოციალური რეაბილიტაციისა და ბავშვზე ზრუნვის 2021 წლის სახელმწიფო პროგრამის“ „საპროთეზო-ორთოპედიული საშუალებებით უზრუნველყოფის კომპონენტის“ (დანართი 1.2.2) ფარგლებში  გათვალისწინებული ასიგნებებიდან. თანხის სავარაუდო რაოდენობა 10 000 ლარი. 

პროექტის მოსალოდნელი შედეგი

დადგენილების პროექტის მიღების შემთხვევაში უწყვეტად გაგრძელდება კოხლეარული იმპლანტაციის შემდგომი რეაბილიტაცია. 

პროექტის განხორციელების ვადები

პროექტი ამოქმედდება გამოქვეყნებისთანავე.

პროექტის ავტორი და წარმდგენი

[bookmark: _GoBack]პროექტის ავტორი და წარმდგენია საქართველოს ოკუპირებული ტერიტორიებიდან დევნილთა, შრომის, ჯანმრთელობისა და სოციალური დაცვის სამინისტრო.      









